
ՀՈՒՆԱՀՌՈՄԵԱԿԱՆԵՎ ԱԶԱՏ ՈՃԻ ԸՄԲՇԱՄԱՐՏԻ, ՍԱՄԲՈՅԻ ԵՎ ՁՅՈՒԴՈՅԻ 

ՄԱՐԶԻՉՆԵՐԻ ՍԵՓԱԿԱՆ ՆԱԽԱԶԵՌՆՈՒԹՅԱՄԲ (ԿԱՄԱՎՈՐ) ԱՏԵՍՏԱՎՈՐՄԱՆ 

ՔՆՆՈՒԹՅԱՆ ԹԵՍՏԻ ԼՐԱՑՄԱՆ 

ՆԱԽԱԲԱՆ 

   ՈՒղեցույցում ներկայացվում են մարզչի կամավոր ատեստավորման քննության թեստի 

կառուցվածքը, տրվում են առաջադրանքների կառուցվածքային տեսակների նկարագրությունը և 

պատասխանների՝ ձևաթղթում լրացման կարգի բացատրությունները, պատասխանի 

գնահատման չափանիշները, բողոքարկման ժամկետները և կարգը, գրականության ցանկը։ 

ԹԵՍՏԻ ԿԱՌՈՒՑՎԱԾՔԸ 

  Թեստը պարունակում է 44 առաջադրանք, որոնցից հնարավոր է վաստակել առավելագույնը 60 

միավոր։ Բովանդակային առումով թեստում ընդգրկված են  հետևյալ բաժինները՝ 

1. Սպորտի ընդհանուր տեսություն

2. Ընտրած մարզաձևի տեսություն և պրակտիկա

3. Սպորտի մանկավարժություն

4. Սպորտի հոգեբանություն

5. Բժշկակենսաբանական հիմունքները սպորտում

Կառուցվածքային առումով առաջադրանքներն ունեն 2 հիմնական տեսակներ՝ ընտրովի 

պատասխանով և կարճ պատասխանով։  

Ընտրովի պատասխանով առաջադրանքների դեպքում տրվում են պատասխանի 4–ական 

տարբերակներ, որոնցից ճիշտ է մեկը։ Ճիշտ պատասխանի դեպքում տրվում է 1 միավոր։ Սխալ 

պատասխանի կամ պատասխանի բացակայության դեպքում միավոր չի տրվում։ 

Կարճ պատասխանով  առաջադրանքների դեպքում տրվում է 7-9 տարբերակներ, որոնցից 

պահանջին համապատասխանում են որևէ 3-ը։ Յուրաքանչյուր ճիշտ պատասխանին տրվում է 1-

ական միավոր։ Այսպիսով, տվյալ առաջադրանքներից հնարավոր է վաստակել 1 կամ 2 կամ 3 

միավոր։ 

ՁԵՎԱԹՂԹԻ ԼՐԱՑՄԱՆ ԿԱՐԳԸ 

       Ընտրովի պատասխանով առաջադրանքների դեպքում ճիշտ պատասխանին 

համապատասխանող  վանդակում հարկավոր է դնել x նշանը։ Միևնույն առաջադրանքի համարի 

տակ մեկից ավելի նշում կատարելու կամ չնշելու  դեպքում տվյալ առաջադրանքը գնահատվում է 

0։  

      Կարճ պատասխանով առաջադրանքներից յուրաքանչյուրի ճիշտ պատասխանի համարներին 

համապատասխանող վանդակներում հարկավոր է դնել x նշանները։ Չի կարելի կատարել 3-ից 

ավել նշում։ Տվյալ առաջադրանքի տողում ցանկացած 4 և ավել նշում ունենալու դեպքում 

առաջադրանքը գնահատվում է 0, եթե անգամ ճիշտ են որևէ 1 կամ 2 կամ 3 նշումները։   

ԱՏԵՍՏԱՎՈՐՄԱՆ ԱՐԴՅՈՒՆՔՆԵՐԻ ԱՄՓՈՓՈՒՄԸ ԵՎ ՏՎՅԱԼՆԵՐԻ ՀՐԱՊԱՐԱԿՈՒՄԸ 

Թեստ-գրքույկները չեն ստուգվում։ Սքանավորվում, ճանաչվում և գնահատվում են միայն 

պատասխանների ձևաթղթերը: 

Պատասխանների ձևաթղթերի կտրված մասերի վերծանումից հետո ստուգման տվյալները 

գրանցվում են որպես մարզչի ատեստավորման արդյունք: 

 Ատեստավորման արդյունքները հրապարակվում են ատեստավորման օրվանից հետո՝ 

հինգերորդ օրը  Գնահատման և թեստավորման կենտրոնի (ԳԹԿ) կայքէջում։ 

ԿԱՄԱՎՈՐ ԱՏԵՍՏԱՎՈՐՄԱՆ ԱՐԴՅՈՒՆՔՆԵՐԻ ԲՈՂՈՔԱՐԿՈՒՄԸ 

 Ատեստավորման արդյունքի հետ անհամաձայնության դեպքում մարզիչն արդյունքների 

հրապարակմանը հաջորդող օրը՝ ժամը 9:00-18:00-ն ընկած ժամանակահատվածում, կարող է 

ատեստավորման արդյունքների բողոքարկման դիմումն էլեկտրոնային եղանակով ուղարկել ԳԹԿ 

համապատասխան էլեկտրոնային հասցեին։ 

 Մարզչի գիտելիքի գրավոր ստուգման արդյունքի բողոքը քննելու նպատակով ատեստավորումը 

կազմակերպած կենտրոնի ղեկավարի հրամանով ստեղծվում է 5 անձից բաղկացած բողոքարկման 

հանձնաժողով (այսուհետ՝ հանձնաժողով)։ Հանձնաժողովի կազմում ընդգրկված են 

առարկայական մասնագետներ, ԿԳՄՍ նախարարության և ատեստավորումը կազմակերպած 

կառույցի աշխատակիցներ: Հանձնաժողովը արդյունքների հրապարակումից հետո 7 

աշխատանքային օրվա ընթացքում ուսումնասիրում է բողոք- հայտերը։ 

 Բողոքարկման արդյունքում ընդունվում է որոշում գրավոր աշխատանքի միավորի 

պահպանման, բարձրացման կամ իջեցման մասին: Հանձնաժողովի ընդունած որոշման հիման 

վրա գրավոր աշխատանքի բողոքարկման արդյունքները հրապարակվում են ԳԹԿ-ի կայքէջում 

գրավոր աշխատանքի բողոքարկման ավարտից հետո՝ 3 աշխատանքային օրվա ընթացքում: 

Բողոքարկման արդյունքները վերջնական են և այլևս բողոքարկման ենթակա չեն։ 

